
Annotaciya. Hàmmemizge belgili, Òzbekstan kòp milletli màmleket bolìp, onda 

tùrli millet wàkilleri birgelikte tatìw òmir keshirmekte. Solar qatarìnda, Òzbekstanda 

kòreyc milleti wàkilleri de barlìģìn maqtanìsh penen aytìp òtsek boladì. Olardìñ sanì 

hàzirgi kùnde 200miñnan ziyat bolsa, Qaraqalpaqstanda jasawshì koreysler 6 mìnnan 

ziyat adamdi quramaqta. Sol sebepli, bul maqala Qaraqalpaqstanda jasawshì koreysler 

diasporasì haqqinda sòz etedi. Izleniwler nàtiyjesi sonì kòrsetti, koreysler diasporasì 

Qaraqalpaqstanda tatìw turmìs keshirmekte, bulardìñ ayqìn dàliyli olardìñ iskerliginen 

anìq kòrinedi.  

Òzbekstan òziniñ kòp milletti sùyiwshiligi, tìnìsh-tatìwliģi, awizbirshiligi menen 

basqa màmleketlerden ayrìlìp turadì. Buniñ ayqìn dàliyli, oniñ gùllep jasnawìnda, 

rawajlanìp barìwìnda kòrinedi. Màmleketimiz rawajlanìwìnì jolìnda òz hàr tùrli millet 

wàkilleri òzleriniñ iskerliklerin kòrsetip, basqa millet wàkilleri boliwìna qaramastan 

Òzbekstandì òzleriniñ Watanì sìpatìnda qabìl etip atìrģanlìqlarìn kòrip kòz quwanadì. 

Usìnday watanlaslarìmìz arasìnda koreys milletine tàn zamanlaslarìmiz da joq emes. 

Olar òzleriniñ miynetsùygishligi, shìdamlìlìģi, intizamlìĺìlìgì menen basqa mìllet 

wàkillerinen keskin parìqlanìp turadì. Sonlìqtanda da olar kòp jìllar dawamìnda 

Òzbekstandì òz watanì sìpatìnda qàdirlep, oniñ rawajlanìwì jolinda òz iskerliklerin 

kòrsetip kelmekte.  

Hàzirgi kùndegi demografiyaliq maģliwmatlarģa tiykarlanìp aytatuģin bolsaq, 

Òzbekstanda 200 miñnan ziyat koreysler barlìģin kòrwimizge boladi. Soñiñ ishinde 

Qaraqalpaqstanda 6minnan ziyat koreys milleti wàkilleri bar bolìp, olardan 2 miñģa 

jaqìnì Qaraqalpaqstanda turaqlì jasap, miynet etip kelmekte.  

Usì jili Òzbekstanda Koreys milleti wàkilleriniñ Òzbekstanda jasap atirģanlìģiniñ 

80 jilliģi saltanatlì tùrde belgilendi. Onda hùrmetli prezidentimiz òz qutliqlaw sòzi 

menen qatnasti. Atap aytqanda,  Prezident Shavkat Mirziyoyev koreys diasporasi 

wákillerine: «umumiy úyimiz — janajon Ózbekstanımız rawajlanıwı hám párawanlıǵı 

jolındaǵı janbazlìq penen hám nátiyjeli miynetińiz ushın shın júrekten minnetdarlıq 

bildiremen», — dep qutlıqlaw jiberdi. 

 «Biz koreys milletine tiyisli jerleslerimizdiñ mámleketimizdi sociallıq-

ekonomikalıq rawajlandırıw — sanaat hám awıl xojalıǵı potencialın bekkemlew, ilim, 

tálim, den sawlıqtı saqlaw hám basqa tarawlar rawajlanıwına qosıp atırǵan úlesin joqarı 

qadrleymiz. Olar jurtımızdaǵı shóldi ózlestiriwde aktiv qatnasti,  qıyın sharayatlarda 

qorǵaw jerlerge islew berdi, jerdiń tilin biletuǵın omilkor dıyxan retinde keyinirek eń 

aldıńǵılar qatarınnan jay alǵan xojalıqlar júzege keldi. Koreys milletine tiyisli 

jerleslerimizdiñ danqlı hám janbazlìq miyneti, Ózbekstannıń hár tárepleme taraqqiy 

tabıwı hám párawan bolıwına qaratılǵan qurılısshılıq iskerligi mámleketimiz erisken 

tabıslar jılnamasında jaqtı bet bolıp qaladı»,-dep belgiledi Shavkat Mirziyoyev. 

Jòqarida keltirilgen maģlìwmatlardìñ ayqìn daliylin biz Qaraqalpaqstan 

Respublikasi misalinda da kòriwimizge boladi. 

2020 -jıl 5-mart kúni Qaraqalpaqstannìñ Koreys mádeniyatı orayları awqamı 

óziniń 3 jıllıǵın bayramladı. Oniń birinshi menejeri Aleksey Tyugay edi. Ol tek ģana 

koreys diasporasi wákili emes, bàlki aldin mektep oqıtıwshısi, Respublika Sovet xalıq 

tálimi ministri hám partiya jetekshisi bolǵan, ol úlken abırayǵa iye.   Aleksey Sendich 

óz úrp-ádet hám dástúrlerin biletuģin biraq, óz ana tilin bilmegen koreyslar ushın 

mádeniyat orayina aylanıw ushın mólsherlengen shòlkem jumısın jolǵa qoyıwǵa 

járdem berdi.[1:54-63]. 

1991-jılda Ózbekstanda Koreys mádeniyatı orayları awqamı payda boldı hám sol 

jılı mámleket basshısı Islama Karimovtiñ Qubla Kareyaǵa dáslepki saparı boldı. 

Nókiste bolsa birinshi koreys ansamblı - “Moranban” di jarattı. Aradan 5 jıl ótip Berdaq 

atındaǵı QMU qasında koreys tili orayı ashıldı. Tekǵana jaslar, bálki ǵarrılar da ana 

tilin úyreniwge jiberildi, Qaraqalpaqstannıń túpkilikli xalqı wákilleri de koreys tili 

orfografiyasın úyreniwdi qàledi.  

2013-jıldan berli Kareya mádeniyat orayları assotsiatsiyasin Marina 

Aleksandrovna Kogay basqarip kelmekte, ol jetekshilikti oqıtıwshılıq menen 

uyģinlastirip, qubla Kareyalıq isbilermenler, valantyorlar hám shıpakerler menen 

baylanıslardı jolǵa qoyǵan. “DO'STLAR” mámleketlik emes shólkemi 

Qaraqalpaqstanda óz missiyasini Marina Kogay sebepli basladı, medicinalıq desantlar 

quramına tekǵana plastik xirurgler, bálki oftalmologlar da kiredi - Kareyalıq xirurgler 

tárepinen ámelge asırılǵan operatsiyalar respublikamizdiñ júzlegen xalqınıń kóriw 

qábiletin qayta tiklewge járdem berdi. 

Házir Kogay Qubla Kareya  hàm Kareya Respublikasındaǵı institutlar menen 

baylanìsìp atìr. Kòp waqıttan berli “Arirang” qatnasıwshìsì, “Mugonghwa” jaslar 

ansamblına jańa lipaslar buyırtpa qılıw menen shuģillanbaqta. 

Búgingi kúnde Qaraqalpaqstanda, Marina Aleksandrovnaniñ sózlerine kóre, 6 

mıńnan sal kóbirek koreyslar jasamaqta, 1700 ge jaqın xalıq turaqlı jasaydì.  Olardan 

geyparaları menen Kogay turaqlı baylanısta boladı, máslahátlesedi hám qıyın 

jaǵdaylardan shıǵıw jolin tabıwǵa járdem beredi. 

Qaraqalpaqstandaǵı 1-sanlı “Mehriybanliq ùyi” (Balalar úyi) direktorı Svetlana 

Mixaylovna, onì júzlegen balalar ana dep ataydı. Svetlana Mixaylovna pútkil 

Ózbekstan boylap kontsertler beredi, ol chempion boldı hám eki jıl aldın " Tán 

gumshalari" ansamblı Qubla Kareyanıń Shańvon qalasındaǵı Arirang festivalina keldi. 

Mehribanlıq úyi jámááti Qaraqalpaqstan koreys mádeniyat orayları awqamı hám de 

respublikanıń bir qatar ministrlikleri járdemi sebepli qatnasıwshı bolıw 

múmkinshiligine iye boldı. 

Juwmaq. Joqarida keltirilgen maģlìwmatlardì analizley otirip sonday juwmaqqa 

kelsek boladì, Òzbekstan bawìrì keñ, òz ishine kòp milletti siydira aladì. Onda xaliqlar 

tatiw turmis keshiredi. Koreysler diasporasì da Òzbekstanda soniñ mene birge 

Qaraqalpaqstanda awizbirshilikte turmis keshirmekte. Olardìn ìskerligin biz hàr bir 

tarawdaģi jetiskenliklerden kòrsek boladì. Sonlìqtan da, koreysler diasporasì 

Òzbekstan hàm Qaraqalpaqstan Respublikalariniñ ajìralmas bòlegi bolìp qaladì.  

